
შპს  „რუსთავის წყალს“
მის : ქ. რუსთავი, წმ. ნინოს № 5

ელ.ფოსტა: info@gwp.ge 

სსიპ გარემოს ეროვნულმა სააგენტომ განიხილა თქვენი №13367 სკრინინგის განცხადება, 
რომელიც ეხება მარნეულის მუნიციპალიტეტში, სოფ. დიდი მუღანლოს მიმდებარე 
ტერიტორიაზე ნაპირდაცვითი (ნაპირსამაგრი) სამუშაოების განხორციელებას.

გაცნობებთ, რომ სკრინინგის განცხადებაში დაზუსტებას საჭიროებს და წარმოდგენილი 
უნდა იქნეს საქმიანობასთან დაკავშირებული შემდეგი საკითხები:

 წარმოდგენილი ინფორმაციის თანახმად, ნაპირდაცვითი სამუშაოების 
განხორციელება დაგეგმილია სამ უბანზე, თუმცა, საპროექტო დერეფნის GPS 
კოორდინატები არ მოიცავს ნაპირსამაგრი ნაგებობის პირველი მონაკვეთის (სიგრძე 
31,5 მ) GPS კოორდინატებს, რაც საჭიროებს დაზუსტებას;

 დოკუმენტში აღწერილი უნდა იყოს ნაპირსამაგრი ნაგებობების მოწყობისთვის 
საჭირო  სამშენებლო სამუშაოები;

 სკრინინგის განცხადებაში წარმოდგენილი უნდა იყოს ნაპირდამცავი ნაგებობის 
კონსტრუქციული ნაწილი, ნაგებობის ამგები ქვის საანგარიშო ზომების და 1 გრძივ 
მეტრზე ნაგებობის მოცულობის ჩვენებით, ასევე, მოცემული უნდა იყოს დამცავი 
ნაგებობის განივი და გრძივი ჭრილები, რომლებზეც დატანილი იქნება მდინარის 
საანგარიშო წყლის მაქსიმალური და კალაპოტის წარეცხვის დონეები. ნახაზებზე 
დატანილი უნდა იყოს ნაგებობის გეომეტრიული ზომები და შესაბამისი 
ნიშნულები;

 დოკუმენტი უნდა მოიცავდეს ინფორმაციას დაგეგმილი საქმიანობის ფარგლებში 
წარმოქმნილი ნარჩენების შემდგომი მართვის შესახებ.

ზემოაღნიშნულიდან გამომდინარე, სააგენტო კანონმდებლობის შესაბამისად სკრინინგის 
გადაწყვეტილების გაცემის მიზნით ადმინისტრაციულ წარმოებას დაიწყებს მითითებული 

შენიშვნების გათვალისწინებით შესწორებული სკრინინგის განცხადების წარმოდგენის 
შემდეგ.

თეიმურაზ მთივლიშვილი

სააგენტოს უფროსის დროებით ფუნქციების შემსრულებელი

სსიპ გარემოს ეროვნული სააგენტო

